
         կառավարության աշխատակազմի

        պարոն Դ. Հարությունյանին
Հարգելի պարոն Հարությունյան
Ի կատարումն Հայաստանի Հանրապետության Վարչապետի 2015 թվականի դեկտեմբերի 11-ի թիվ 02/12.3/21158-15 և դեկտեմբերի 14-ի թիվ 02/12.10/21209-15 հանձնարարականների, Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչությունը ուսումնասիրել է <<Արմենիա>> միջազգային օդանավակայաններ>> փակ բաժնետիրական ընկերությանը վարկային միջոցներ տրամադրելու վերաբերյալ պայմանագրի, վերջինիս առնչությամբ համաձայնագրի և Հայաստանի Հանրապետության կառավարության հավաստագրի նախագծերը, որոնց վերաբերյալ հայտնում եմ հետևյալը.

Համաձայն պայմանագրի նախագծի ըստ էության <<Արմենիա>> միջազգային օդանավակայաններ>> փակ բաժնետիրական ընկերությանը Credit Swiss վարկային կազմակերպության կողմից տրամադրվելու է մինչև 160.0 մլն ԱՄՆ դոլար վարկային միջոց (նախնական 135.0 մլն ԱՄՆ դոլար): Նշված վարկը տրամադրվելու է մինչև 2023 թվականը մարման ժամկետով` տարեկան 5.5 + Libor տոկոսադրույքով, որն ուղղվելու է Վերակառուցման և Զարգացման Եվրոպական Բանկ (EBRD) և Դոյչե Ինվեստիցիոնս (DEG) կազմակերպությունների հանդեպ ընկերության այս պահի դրությամբ շուրջ 52.0 մլն ԱՄՆ դոլար պարտավորությունների մարմանը, իսկ մնացած մասը համաձայն պայմանագրի նախագծի ուղղվելու է Կոնցեսիոների սեփականատերերի հանդեպ շահաբաժինների մարմանը: 

Հարկ եմ համարում նշել, որ վարկային միջոցների նշված ուղղություններով օգտագործումը, կնպաստի <<Զվարթնոց>> միջազգային օդանավակայանի Կոնցեսիոն պայմանագրով սահմանված ներքին շահութաբերության սահմանի (IRR) բարձրացմանը, քանի որ, եթե IRR-ի հաշվարկման հիմքում ներդրված գումարների շահութաբերությունը 20 տոկոս է, իսկ վարկային միջոցները ներգրավվելու են 6.5  /5.5+Libor/տոկոսով՝ ներկա պահի դրությամբ: Այն կարող է դրական ազդեցություն ունենալ նաև օդանավակայանի հետագա սակագնային քաղաքականության վրա:

Հարգանքով`

